ԱՄՓՈՓԱԹԵՐԹ
«ԷԿՈՊԱՐԵԿԱՅԻՆ ԾԱՌԱՅՈՂՆԵՐԻՆ ԾԱՌԱՅՈՂԱԿԱՆ ԶԵՆՔ ԵՎ ԱՆՁՆԱԿԱՆ ՊԱՇՏՊԱՆՈՒԹՅԱՆ ՀԱՏՈՒԿ ՄԻՋՈՑՆԵՐ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	1․ Ազգային անվտանգության ծառայություն 
	16 հունվար 2024թ.

	
	Գրություն N 11/76

	Ի պատասխան Ձեր 05․01․2024թ․ N 1/17․1/195 գրության
«Էկոպարեկային ծառայողներին ծառայողական զենք և անձնական պաշտպանության հատուկ միջոցներ տրամադրելու կարգը սահմանելու մասին» Կառավարության որոշման նախագծի վերաբերյալ առաջարկություններ չկան։
	  Ընդունվել է ի գիտություն։




	2․ Ներքին գործերի նախարարություն
	24 հունվար 2024թ․

	
	Գրություն N 43/21/6992-24

	Ի պատասխան Ձեր 08․01․2024թ․ թիվ 1/17․1/195-2024 գրության՝ ՀՀ ներքին գործերի նախարարությունում քննարկվել է «Էկոպարեկային ծառայողներին ծառայողական զենք և անձնական պաշտպանության հատուկ միջոցներ տրամադրելու կարգը սահմանելու մասին» ՀՀ կառավարության որոշման նախագիծը։
Հաշվի առնելով Էկոպարեկային ծառայության խնդիրները և լիազորությունները՝ առաջարկվում է էկոպարեկային ծառայողներին ծառայողական զենք և անձնական պաշտպանության հատուկ միջոցներ տրամադրել միայն ծառայության իրականացման ժամանակահատվածում՝ ծառայողական խնդիրների լուծման նպատակով։
	Ընդունվել է։ 
Կատարվել է համապատասխան լրացում։

	3. Արդարադատության նախարարություն
	29 փետրվար 2024թ․

	
	Գրություն N/ 27.4/8175-2024

	Ի պատասխան Ձեր՝ 2024 թվականի փետրվարի 12-ի թիվ 1/17.1/1619-2024 գրության՝ կից ներկայացվում է «Էկոպարեկային ծառայողներին ծառայողական զենք և անձնական պաշտպանության հատուկ միջոցներ տրամադրելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
«Էկոպարեկային ծառայողներին ծառայողական զենք և անձնական պաշտպանության հատուկ միջոցներ տրամադրելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
	1. Նախագծի հավելվածի 4-րդ կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
	2. Նախագծի հավելվածի 5-րդ կետի համաձայն՝ «Զենքը և անձնական պաշտպանության հատուկ միջոցները Ծառայողը ստանում է անձամբ, որի վերաբերյալ կնքվում է հանձնման-ընդունման ակտ:»:
	Սույն դրույթում անհրաժեշտ է հստակեցնել, թե Ծառայողը ում կողմից է ստանում զենքը: 
	1. Ընդունվել է։
Նախագծի հավելվածի 4-րդ կետից հանվել են «ուսումնական դասընթացը և (կամ)» բառերը։
2. Ընդունվել է։
[bookmark: _GoBack]Կատարվել է համապատասխան լրացում։ Նախատեսվել է, որ զենքը և անձնական պաշտպանության հատուկ միջոցները Ծառայողը հանձնման-ընդունման ակտով ստանում է Հերթափոխի տեսուչից։



